
ABSTRAK

Kajian ini bertujuan untuk mengenalpasti faktor-faktor masalah
akademik di kalangan pelajar Bumiputera dengan pelajar bukan
Bumiputera di Universiti Utara Malaysia. Pembolehubah bebas
ialah prokastinasi ujian, prokastinasi umum, keberkesanan
kendiri dan tabiat belajar. Pembolehubah bersandar pula ialah
masalah akademik. Sampel terdiri daripada 228 pelajar
Bumiputera dan 100 pelajar bukan Bumiputera. Kaedah yang
digunakan untuk mengumpul data ialah dengan menggunakan
soalselidik yang berdasarkan kepada beberapa butiran yang
diambil daripada beberapa model yang dikemukakan oleh ahli
psikologi pendidikan. Kajian ini menggunakan statistik deskriptif
dan statistik inferensi untuk menganalisis data iaitu peratusan,
min, sisihan piawai, ujian t dan ujian korelasi. Kajian
menunjukkan bahawa faktor prokastinasi ujian, prokastinasi
umum dan keberkesanan kendiri mempunyai pengaruh yang
kuat ke atas masalah akademik pelajar. Walau bagaimanapun,
tabait belajar didapati tidak berkorelasi dengan masalah
akademik.

ABSTRACT

The objective of this study is to identify factors of academic
problems among Bumiputera and non-Bumiputera students in
Universiti Utara Malaysia. The independent variables are the
test and general procrastination, self-efficiency and study habits.
The dependent variables is academic difficulties. Altogether 228
Bumiputera and 100 non-Bumiputera students became the
sample for this study. The method used to obtain data was by
using questionnaires, which contained items that were based on
a number of models suggested by educational psychologists
specialist. This study used descriptive and inferential statistics
to analyse the data, namely percentage, mean, standard
deviation, t-test and correlation. The result of this study shows
that test and general procrastination factors and self-efficiency
are correlated with the students’ academic difficulties. However,
study habit is found not to be significantly correlated with
academic difficulty.

BAB 1

PENDAHULUAN

1.1 Latar Belakang Kajian

Pendidikan sejak selepas merdeka telah diakui kepentingannya
seperti mana kenyataan Yang Berhormat Datuk Seri Najib Abdul
Razak pada tahun 1995 yang mengatakan pembangunan sumber
manusia melalui dasar, sistem dan kemudahan pendidikan yang baik
merupakan jaminan yang kukuh bagi memenuhi hasrat wawasan
negara untuk mewujudkan sebuah negara perindustrian yang maju
dengan ciri-ciri dan nilai-nilai unggul tersendiri menjelang 2020.
Selepas Dasar Ekonomi Baru (DEB) dilancarkan dalam tahun 1970,
pendidikan merupakan wadah yang dikenalpasti untuk memenuhi
serampang dua mata DEB. Kesamarataan ekonomi akan dapat
dicapai jika lebih ramai pelajar Bumiputera diberi peluang memasuki
universiti terutamanya dalam bidang sains dan teknologi. Dalam
konteks kerajaan ingin menambahkan bilangan professional
Bumiputera yang lebih banyak dalam pelbagai bidang, maka universiti-
universiti tempatan telah memulakan program matrikulasi pada tahun
1976 di Universiti Malaya dengan penubuhan Pusat Asasi Sains.

Program asasi sains telah berjaya mengumpul pelajar Bumiputera

